
WAKIL Koperasi Politeknik Merlimau Melaka Berhad ketika menerima Anugerah Koperasi Institut
Pengajian Tinggi Terbaik 2023 pada Hari Koperasi Negara 2023 (HKN’23) Peringkat Kebangsaan.

AYER KEROH 3 Ogos — Koperasi Politeknik Merlimau Melaka Berhad, menggondol Anugerah Koperasi Institut
Pengajian Tinggi Terbaik 2023 pada Hari Koperasi Negara 2023 (HKN"23) Peringkat Kebangsaan, berlangsung di
Pusat Konvensyen Antarabangsa Sabah (SICC), Kota Kinabalu, Sabah, baru-baru ini.

Atas kejayaan itu Koperasi Politeknik Merlimau Melaka Berhad, membawa pulang wang tunai RM 15,000 beserta
Trofi dan Sijil Penghargaan.

Suruhanjaya Koperasi Malaysia (SKM) Negeri Melaka menerusi satu kenyataan memaklumkan, kejayaan koperasi itu
dibuktikan menerusi peningkatan kumpulan wang anggotanya kini berjumlah RM900,000 dalam tempoh 20 tahun

beroperasi.

“Keanggotaan koperasi ini adalah dalam kalangan pelajar dan warga kerja Politeknik Merlimau yang agresif, dinamik

serta positif.

“Perniagaan koperasi yang berfalsafahkan memenuhi keperluan bersama, telah berjaya memaksimumkan

pendapatannya melalui urusniaga dengan warga koperasi dan warga pendidik disekitarnya,” katanya.

Sambutan itu dianjurkan Kementerian Pembangunan Usahawan dan Koperasi (KUSKOP) menerusi Suruhanjaya
Koperasi Malaysia (SKM).

Hadir sama pada sambutan itu Ketua Menteri Sabah, Datuk Seri Hajiji Noor, Datuk Ewon Benedick, Menteri

Pembangunan Usahawan dan Koperasi, Ketua Setiausaha KUSKOP, Datuk Seri Suriani Ahmad, Pengerusi Eksekutif
SKM Rusli Jaafar.



Turut hadir Exco Pembangunan Usahawan, Koperasi dan Hal Ehwal Pengguna negeri, Allex Seah Shoo Chin diiringi
Pengarah SKM Negeri Melaka, Mohd Firdaus Shaari.

Empat wakil Melaka iaitu Koperasi Baba Nyonya Melaka Berhad, Koperasi Keluarga Hajah Che Me Melaka Berhad,
Koperasi Simpang Bekoh Jasin Melaka Berhad serta Koperasi Pekerja — Pekerja CTRM Melaka Berhad yang turut

menyertai karnival jualan bersempena HKN"23.

Selain itu HKN"23 berjaya mencatatkan prospek perniagaan sebanyak RM46.9 juta melalui 44 sesi padanan

perniagaan dan menarik minat seramai 10,069 pengunjung.

KPM, MOSTI PERLU CARI PENDEKATAN

TINGKAT MINAT PELAJAR BIDANG SAINS DAN
MATEMATIK - PM

Ucapan Perasmian oleh

YAB Dato’ Seri Anwar bin Ibrahim

Perdana Menteri

Perdana Menteri Datuk Seri Anwar Ibrahim berucap pada Majlis Sidang Kemuncak Tahunan Pengkomersialan
Malaysia 2023 di Connexion hari ini.

04/08/2023 02:47 PM

PROGRAM TVET TAHFIZ LUASKAN PELUANG
KERJAYA PELAJAR - MUSTAPHA

o y7

Ao i *
Timbalan Menteri Sumber Manusia, Mustapha Sakmud memberi penerangan ketika sidang media selepas
merasmikan Tahfiz Vokasional Ahamdiah hari ini

07/08/2023 12:44 PM



SUNGAI PETANI, 7 Qgos (Bernama) -- Program Pendidikan Teknikal dan Latihan Vokasional
(TVET) yang diperkenalkan di pusat tahfiz berupaya memperkasakan pengetahuan dan
kemahiran pelajar serta memberi peluang kerjaya yang lebih luas kepada mereka pada masa

akan datang.

Timbalan Menteri Sumber Manusia Mustapha Sakmud berkata pelajar yang mengikuti bidang
TVET bukan sahaja boleh berkecimpung dalam bidang kerjaya berkaitan agama tetapi juga

bidang lain sesuai dengan kemahiran yang dimiliki.

"Kita boleh lahirkan bukan sahaja hufaz yang boleh menghafal al-Quran, tetapi pada masa yang
sama mereka yang berkemahiran dan kita jenamakan mereka sebagai teknokrat MADANI

sesuai dengan gagasan negara kita Malaysia MADANI.

"Ini yang kita mahu, bukan sahaja mereka boleh menjadi imam nanti, bukan sahaja boleh
menjadi guru agama atau terlibat dalam pengurusan masjid, tetapi mereka boleh menjadi
juruelektrik dan sebagainya,” katanya kepada pemberita selepas merasmikan Tahfiz Vokasional
Ahmadiah Rakan Kongsi Strategik Institut Latihan Perindustrian (ILP) Kepala Batas di sini hari

ini.

Turut hadir Mudir Tahfiz Vokasional Ahmadiah Fadzil Noor Sahani dan calon Pakatan Harapan

di Dewan Undangan Negeri Gurun bagi Pilihan Raya Negeri Kedah, Mohammed Firdaus Johari.

Dalam pada itu, Fadzil Noor berkata Tahfiz Vokasional Ahmadiah mendapat sokongan daripada

ILP Kepala Batas bagi menjalankan jurusan mekanikal untuk pelajar di pusat tahfiz berkenaan.



"Kita mendapat kebenaran pentauliahan pusat sebagai tempat yang bukan hanya menawarkan
sijil kemahiran kepada pelajar tahfiz namun turut dibuka kepada individu lain yang berminat,

katanya.

Sementara itu, Mohammed Firdaus berkata usaha itu merupakan satu daripada perkara dalam
manifestonya pada PRN kali ini untuk memperkasakan TVET vokasional MADANI bagi golongan

muda khususnya pelajar tahfiz di kawasan itu.

“Program TVET ini akan membuka peluang lebih luas kepada pelajar tahfiz...pelajar tahfiz ini
juga boleh menyertai program MyFuture Jobs di bawah Pertubuhan Keselamatan Sosial

(Perkeso) yang banyak syarikat swasta menawarkan peluang pekerjaan,” katanya.

- BERNAMA

AHLI POLITIK, ORANG KENAMAAN PERLU
BUAT PERMOHONAN ADAKAN PROGRAM
DALAM SEKOLAH

08/08/2023 05:00 PM

KANGAR, 8 Ogos (Bernama) - Orang kenamaan dan ahli politik yang ingin membuat lawatan
atau mengadakan program di mana-mana premis institusi pendidikan perlu membuat

permohonan seperti yang ditetapkan Kementerian Pendidikan (KPM).

Exco Hal Ehwal Agama Islam, Pendidikan, Belia & Sukan, Penerangan dan Badan Bukan
Kerajaan Perlis Muhammad Azmir Azizan berkata permohonan kebenaran perlu dibuat
menerusi Surat Pekeliling lktisas Kementerian Pendidikan Malaysia Bilangan 4 Tahun 2023,

sekurang-kurangnya 30 hari sebelum lawatan atau program dilaksanakan.

Beliau berkata demikian ketika menjawab soalan Datin Marzita Mansor (PN-Sena) berhubung
pekeliling dikeluarkan KPM yang didakwa menghalang mana-mana wakil rakyat untuk bersama-
sama dalam program yang dianjurkan oleh pihak sekolah, pada persidangan Dewan Undangan
Negeri (DUN) di sini hari ini.

“Saya juga mengambil maklum tentang isu dibangkitkan oleh setiap ahli Yang Berhormat dan
kita akan jumpa pihak berkaitan bagi menyelaraskan perkara ini dengan baik agar ia dapat
memberi manfaat buat anak-anak di sekolah,” katanya yang turut menjawab pertanyaan
dibangkitkan Wan Zikri Afthar Ishak (PN-Tambun Tulang) berhubung perkara itu.

Sementara itu, Gan Ay Ling (PH-Indera Kayangan) berkata isu itu tidak seharusnya
diperbesarkan kerana Menteri Pendidikan Fadhlina Sidek sebelum ini telah menjelaskan bahawa
KPM tidak menghalang mana-mana pihak termasuk ahli politik kerajaan atau pembangkang

mengadakan lawatan atau diundang menyertai program yang dilaksanakan di kawasan sekolah.



Sementara itu, Gan Ay Ling (PH-Indera Kayangan) berkata isu itu tidak seharusnya
diperbesarkan kerana Menteri Pendidikan Fadhlina Sidek sebelum ini telah menjelaskan bahawa
KPM tidak menghalang mana-mana pihak termasuk ahli politik kerajaan atau pembangkang

mengadakan lawatan atau diundang menyertai program yang dilaksanakan di kawasan sekolah.

“Saya sendiri pernah tidak dibenarkan masuk ke sekolah ... perkara ini tidak sepatutnya diungkit
oleh ahli politik kerana KPM memberi layanan sama rata,” katanya kepada pemberita di luar

sidang itu.

- BERNAMA



BERNANIA

d hDh{ HAHO

~9wblal ® hapYte¢ {9alyY {9al[! 5! {!lw .9wY!lL¢!I b>

s




